[bookmark: _GoBack]ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈԻՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը
2020 թվականի մայիսի 23-ին ուժի մեջ է մտել «Ապօրինի ծագում ունեցող գույքի բռնագանձման մասին» օրենքը: Նույն օրն ուժի մեջ է մտել նաև նշված օրենքի հետ փոխկապակցված՝ «Դատախազության մասին» օրենքում փոփոխություններ և լրացումներ կատարելու մասին» օրենքը (ՀՕ-245-Ն): Նշված օրենքների հիման վրա ՀՀ գլխավոր դատախազության կազմում ստեղծվել է նոր՝ ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչություն (այսուհետ՝ նաև Վարչություն), որը զբաղվելու է ապօրինի ծագում ունեցող գույքի բռնագանձման գործառույթների իրականացմամբ: Բացի այդ, ստեղծվել է նաև Վարչությանն աջակցող բաժին (այսուհետ՝ Բաժին):
Նկատի ունենալով վերոգրյալը՝ Նախագծի ընդունումը պայմանավորված է հետևյալ հանգամանքներով.
1) Նախ, Վարչության և Բաժնի ստեղծման արդյունքում անհրաժեշտ է կարգավորել աշխատակիցների աշխատավարձի տրամադրման հետ կապված հարցը: Վարչության և Բաժնի ստեղծումը, ինչպես նաև ՀՀ գլխավոր դատախազի տեղակալի օգնականի, քաղաքացիական աշխատանք կատարողների և տեխնիկական սպասարկում իրականացնողների ներգրավումը ենթադրում է 16 հաստիքների ավելացում, որից 
· ոլորտը համակարգող տեղակալ՝ 1,
· Վարչության պետ՝ 1,
· Վարչության պետի տեղակալ՝ 1,
· Վարչության ավագ դատախազ՝ 2,
· Վարչության դատախազ՝ 3,
· Բաժնի աշխատակիցներ, ՀՀ գլխավոր դատախազի տեղակալի օգնական, քաղաքացիական աշխատանք կատարող և տեխնիկական սպասարկում իրականացնող անձինք՝ 8:
2) Բացի այդ, ՀՀ գլխավոր դատախազի՝ ապօրինի ծագում ունեցող գույքի բռնագանձման գործառույթների ոլորտը համակարգող տեղակալի համար անհրաժեշտ է ձեռք բերել ավտոմեքենա:
Հետևաբար, Նախագծի ընդունումն ուղղված է ՀՀ գլխավոր դատախազի՝ ապօրինի ծագում ունեցող գույքի բռնագանձման գործառույթների ոլորտը համակարգող տեղակալի ու Վարչության դատախազների, Բաժնի աշխատակիցների, ՀՀ գլխավոր դատախազի տեղակալի օգնականի, քաղաքացիական աշխատանք կատարող և տեխնիկական սպասարկում իրականացնող անձանց վարձատրության ծախսերի հատուցման, ինչպես նաև մեքենաների ձեռքբերման հետ կապված ֆինանսական հարցերը կարգավորելուն:

2. Կարգավորման նպատակը և բնույթը
Նախագծով առաջարկվում է ՀՀ կառավարության պահուստային ֆոնդից ՀՀ դատախազությանը հատկացնել 46,850.6 հազ. դրամ գումար՝ ուղղված Վարչության բնականոն գործունեության իրականացման ապահովմանը: Ըստ այդմ, ՀՀ կառավարության պահուստային ֆոնդից ՀՀ դատախազությանը հատկացվող գումարն ուղղվելու է.
1. ՀՀ գլխավոր դատախազի՝ ապօրինի ծագում ունեցող գույքի բռնագանձման գործառույթների ոլորտը համակարգող տեղակալի, Վարչության դատախազների, Բաժնի աշխատակիցների, ՀՀ գլխավոր դատախազի տեղակալի օգնականի, քաղաքացիական աշխատանք կատարող և տեխնիկական սպասարկում իրականացնող անձանց վարձատրության ծախսերի հատուցմանը` մինչև 2020 թվականի ավարտը: Աշխատանքները սեպտեմբեր ամսից սկսելու դեպքում աշխատավարձի ֆոնդը լրացուցիչ կավելանա 36,850.6 հազ. դրամով:
2. ՀՀ գլխավոր դատախազի՝ ապօրինի ծագում ունեցող գույքի բռնագանձման գործառույթների ոլորտը համակարգող տեղակալի համար ավտոմեքենայի ձեռքբերմանը (համապատասխանաբար՝ 10,000.0 հազ. դրամ) (իրավական հիմք՝ ՀՀ ֆինանսների նախարարի 2013 թվականի հոկտեմբերի 24-ի թիվ 938-Ա հրաման):
		
3. Նախագծի մշակման գործընթացում ներգրավված ինստիտուտները և անձինք
Նախագիծը նախապատրաստվել է ՀՀ դատախազության կողմից:

4. Ակնկալվող արդյունքը
Նախագծի ընդունման արդյունքում հնարավոր կլինի ապահովել ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության բնականոն գործունեությունը:

















ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈԻՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության 2020 թվականի պետական բյուջեում վերաբաշխում, փոփոխություն և լրացում, Հայաստանի Հանրապետության կառավարության 2019 թվականի դեկտեմբերի 26-ի N 1919-ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈԻՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության 2020 թվականի պետական բյուջեում վերաբաշխում, փոփոխություն և լրացում, Հայաստանի Հանրապետության կառավարության 2019 թվականի դեկտեմբերի 26-ի N 1919-ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման ընդունմամբ պետական բյուջեում տեղի կունենա 46,850.6 հազ. դրամի ծախս։
